
GOUVÈNÈ CUOMO ANONSE RECHARGE NY SIPÓTE 300 DJOB AK PLIS PASE $20 MIILYON NAN KAPITAL 

ENVESTISMAN NAN KONPAYI PRINTING ROCHESTER  

 

Gouvènè Andrew M. Cuomo te anonse jodia ke pwogram enèji a ba pri Recharge NY  (RNY) ap sipòte 

Flower City Printing, Inc., yon konpayi printing wo teknoloji nan Rochester. Avèk  enèji a ba pri  nan 

pwogram RNY la, konpayi an anmezi pou kenbe ak kreye yon total 302 djòb ak envesti plis pase $20 

milyon pou amelyorasyon kapital ak yon ekspansyon nan fonksyonman l.    

 

“Ekspansyon Flower City Printing, ak pwoteksyon ki asosye a plizyè sentèn djòb, se yon temwayaj solid 

pou siksè pwogram Recharge NY nan rejyon Finger Lakes ak nan tout eta,” te deklare Gouvènè Cuomo. 

“Biznis tankou Flower City se poto mitan nan ekonomi pati Nò nou an.    Plan ekspansyon konpayi an 

demontre ke asistans nan pwogram rekonpans eta tankou Recharge  NY kapab yon  katalizè esansyèl 

pou estimile envestisman kapital pa biznis yo ak pouswiv aktivite konkiransyèl yo.”  

 

Ane ki sot pase a, Flower City te atribye pa New York Power Authority (NYPA) yon total 1,2 megawatts 

(MW) nan enèji a pa bri  nan enèji Recharge New York. Pa konparezon, yon MW se ase elektrisite pou 

satisfè bezwen pou jiska 1.000 kay òdinè. 

 

Reprezantan NYPA yo, sa ki dirije ReCharge NY, ak Flower City Printing, te rankontre ansanm nan Jedi pa 

ofisyèl devlopman ekonomik nan konpayi Rochester izin printing.  Kòm yon sèvis enpresyon konplè, 

Flower City bay enpresyon pou ekran pwen vant, anbalaj nan katon ondile, ak pano wo teknoloji ak 

teknoloji enpresyon flexo. 

 

Gouvènè a te lanse pwogram ReCharge NY (RNY) pou ede biznis  ak lòt antrepriz yo diminye nan depans 

fonksyonman yo, epitou pou estimile devlopman ekonomik lan. Pwogram RNY ofri plizyè kontra sou sèt (7) 

ane pou enèji ki pa koute chè, epitou li rezève omwen 350 MW pou biznis ak enstitisyon pati nò eta a, 200 

MW pou atraksyon ak agrandisman biznis, ak apeprè 100 MW pou òganizasyon ki a bi non likratif yo. 

 

Yon total  58 biznis nan rejyon Finger Lakes ak de antrepriz a bi non likratif ap benefisye nan alokasyon 

RNY an retou pou yo kenbe plis pase 14.800 djòb. Pou lokalize benefisyè  Finger Lakes Recharge New 

York  yo tanpri klike la. 

Prezidan ak ofisye egzekitif anchèf NYPA Gil C Quiniones,  te deklare, “Gouvènè Cuomo te montre an plizyè 

fwa angajman l pou estabilite travay ak kwasans nan rejyon Rochester ak nan tout eta atravè pwogram 

devlopman ekonomik inovativ tankou ReCharge NY. Flower City Printing, yon konpayi lakay nou ki gen 

pwopriyetè lokal, se yon bon egzanp de sinèji sektè prive ak piblik la k ap pran plas sou direksyon Gouvènè 

a nan aplikasyon resous enpòtan eta pou diminye depans biznis yo ak ranfòse ekonomi an.”  

 

Administratè NYPA ak rezidan Rochester  Wayne LeChase te deklare, “Youn nan rezon kifè mwen fyè 

pou m travay avèk Gouvènè Cuomo sèke mwen ka wè anpremye fason fason gouvènman ka gen yon 

enpak reyèl sou fanmi yo nan  Finger Lakes ak Eta New York. Pwogram gouvènman yo ka parèt abstrè.   

Avèk  Recharge New York, alokasyon enèji a ba pri  NYPA dirèkteman koresponn avèk kenbe djòb ak 

kwasans.  Chak djòb reprezante yon chans pou pibon kalite lavi pou yon fanmi. Se poutèt sa mwen di 

gouvènman ap travay pou pèp la.”  

 

Lidè Majorite Asanble a, Joseph D Morelle te deklare, “Antanke yon ansyen pwopriyetè ti biznis, Mwen 

konnen kijan li ka difisil pou kenbe pòt biznis la ouvè, san w pa gen gwo kwansans ak pwofi.   Flower City 

te reyisi fè toulède pandan plis pase 40 ane.  Mwen fyè paske lejislati Eta  New York, ansanm avèk 

Gouvènè Cuomo, te pase lwa ReCharge NY k ap ede biznis tankou Flower City pou bese nan pri enèji yo, 

nan pèmèt yo envesti nan avni biznis yo a ak, anretou, nan avni kominote sa a.” 

 

Senatè Joseph E. Robach te deklare, “Inisyativ lejislativ enpòtan pa Gouvènè Cuomo tankou lwa ki kreye 

pwogram   ReCharge NY te bay zouti pou estimile kwasans ekonomik eta a.  Siksè pwogram sa, enkli nan 

distri mwen reprezante a, enspire yon gwo santiman fyète nan nou tout ki te sipòte kreyasyon l.”  

 

William Oliveri, Prezidan Konsèy Administrasyon ak Ofisye Egzekitif Anchèf, Flower City Printing, te 

deklare, “Nan Flower City Printing, kilti kòporasyon nou ka dekri pi byen nan twa mo, Wi Nou Kapab! epi 

Gouvènè a te pwouve ke li gen menm santiman. Lè li te eli, li pa t pèdi tan nan chita epi li te siyen lwa 

ReCharge NY la. Sa a se premye fwa ke anpil biznis te gen aksè a enèji a pa pri  NYPA. Mwen panse m ap 

pale nan non tout biznis nan Finger Lakes lè mwern di, li fè yon diferans enpòtan nan liy anba."  

 

Pou plis pase 40 ane,  Flower City Printing te pwodui bon jan kalite enpresyon pou sipò  plizyè pwodui ki 

gen landann etikèt sou maje, bwat an katon ondile, detay siyalizasyon ak pwen lavant.  Nich espeyalite l 

repoze nan kapasite pou l reponn rapidman a enpresyon espesyalize.   Konpayi an gen yon rezo 

distribisyon nasyonal ak mondyal ki reflete kontra l avèk kliyan detayan mondyal yo.   Flower City te yon 

lidè nan pratik anviwonman depi 1987 lè li te mete sou pye pwogram resiklaj lank ak papye.   Li egalman 

ap travay aktivman avèk enstitisyon prive ak akademik nan eta nan fòme kliyan ak etidyan nan teknoloji 

enpresyon, sa pral asire yon mendèv kalifye pou lavni.    

 

Ekip NYPA te revize plis pase 1.200 aplikasyon nan tèt ansanm avèk 10 Konsèy Devlopman Ekonomik 

Rejyonal Gouvènè a pou premye alokasyon yo. Anplis djòb ak envestisman kapital, plizyè kritè obligatwa 

pou konsidere aplikasyon RNY yo gen ladan limit yon alokasyon ta annamoni avèk estrateji devlopman 

ekonomik rejyonal ki la deja; risk yon aplikan pou fèmen oswa pou diminye operasyon yo; enpòtans sant 

aplikan an pou ekonomi lokal la; ak angajman li pou efikasite enèji. 

“Gouvènè Cuomo te di li klè depi nan kòmansman ke bagay yo ta pral chanje, epi yo fè l de fason - 

espektakilè”, te deklare Ko-prezidan Komisyon Devlopman Ekonomik Rejyonal Finger Lakes, Joel 

Seligman, Prezidan Inivèsite Rochester, ak Danny Wegman, PDG, Wegman’s Food. “Nouvo apwòch li nan 

devlopman ekonomik te angaje aksyonè yo nan chak sektè nan kominote nou an.   Gouvènman lokal,  

biznis, inivèsite ak piblik la te travay ansanm pou elabore yon plan estratejik rejyonal pou kwasans.    

Flower City aliyen pafètman avèk objektif nou pou sipòte kwasans manifakti anvanse yo.”  

 

Prezidan Konsèy Direktè pou  Rochester Works ak Prezidan Komite Envestisman Workforce Rejyon   

Monroe Sergio Esteban te deklare, “Rejyon Monroe, enkli vil  Rochester, se kay anpil gwo biznis.  Nou se 

yon kominote inovatè k ap atire endistri  pwent yo.   Flower City Printing swiv nan tradisyon sa.   Mwen 

apresye ke Gouvènè Cuomo pataje kwayans nou ke dyalòg kontinyèl ant ajans devlopman ekonomik 

lokal ak eta ak lidè biznis yo nan kominote a, mennen a estrateji kreyatif ak solisyon lejislatif tankou  

pwogram ReCharge NY ki sipòte kwasans ak kreye travay.   Sa a se yon gwo jou pou Flower City Printing 

ak pou rejyon nou an.”  

